
Ano ang mga obaryo?
Ang mga obaryo ay dalawang maliit na mga organo – sa 
bawat gilid ng bahay bata. Ang mga itlog ng babae ay 
nanggagaling mula sa kanyang mga obaryo. Ang mga 
obaryo ang gumagawa ng mga hormon na estrogen at 
progesterone.

Ano ang kanser sa mga obaryo?
Ang kanser sa mga obaryo ay nangyayari kapag ang mga 
selula sa mga obaryo ay nagbago at lumaki nang hindi 
mapigilan. Maraming mga uri ng bukol ang maaaring 
magsimula sa mga obaryo.

Mayroong mga bukol na nagdudulot ng kanser at may 
iba na hindi. Ang ilang mga uri ay maaari ding kumalat 
sa ibang bahagi ng katawan.

Bakit nagkakaroon ang mga 
kababaihan ng kanser sa mga 
obaryo?
Tiyak na walang nakakaalam kung bakit ang ilang mga 
kababaihan ay nagkakaroon ng ganitong kanser at ang 
iba ay hindi.

Ang isang babae ay mayroong mas mataas na 
pagkakataong magkaroon ng kanser sa mga obaryo 
kung:

 l Siya ay nasa kalagitnaang edad o mas matanda.
 l Nahirapan siyang mabuntis.
 l Kailanman hindi siya nabuntis o nanganak.

Mayroon bang ibang mga 
panganib?
Ang isang babae ay maaari ring magkaroon ng mas 
mataas na pagkakataon ng kanser sa mga obaryo kung:

 l Nagkaroon siya ng isang kanser sa suso o kanser sa 
kolon.

 l Mayroon siyang isang miyembro ng pamilya na 
nagkaroon ng kanser sa suso o sa mga obaryo.

 l Uminom siya ng estrogen nang walang progesterone 
para sa menopos ng mahigit sa 5 taon. 

 l Siya ay mula sa isang Eastern European Jewish na 
pinagmulan.

Ano ang makakapagpababa ng 
mga tiyansang magkaroon nito?
Walang nakakaalam kung paano maiiwasan ang ganitong 
kanser. Ngunit may mga bagay na makakatulong na 
mabawasan ang mga pagkakataong magkaroon nito.

Maaaring matulungan nito ang isang babae kung: 

 l Gumamit siya ng mga tabletas sa pagpigil sa 
pagbubuntis. 

 l Siya ay nanganak. 
 l Siya ay nagpatali ng kanyang mga fallopian tube.
 l Pinatanggal niya ang kanyang bahay bata o ang 

parehong mga obaryo. 

Ano ang Dapat Malaman ng mga Kababaihan Tungkol sa 

Anong mga pagsusuri o 
eksaminasyon ang dapat gawin?
Ang tanging paraan para makita ang kanser na ito ay sa 
pamamagitan ng eksaminasyong pisikal at eksaminasyon 
sa balakang. Kakapain ng doktor ang mga pagbabago 
sa mga obaryo na baka sakaling tumor. Maaaring 
makapa ng doktor ang mga pagbabago sa mga obaryo na 
maaaring isang bukol.

 l Kung matutuklasan ang isang bukol, maaaring 
kailanganin ang isang biyopsya para makita kung ito 
ay kanser.

 l Ang doktor ay kukuha ng isang sampol ng tisyu o 
likido para makita kung mayroong mga selula ng 
kanser.

Paano kung makakita ng kanser?
Maraming mga paraan para gamutin ang kanser na ito. 
Ang paggamot ay maaaring kabilangan ng operasyon 
at chemotherapy. Mas maaga itong magagamot, mas 
mabuti.

 l Para malaman ang iba pang impormasyon, tanungin 
ang inyong doktor. 

 l Sabihin sa inyong doktor kung mayroon kayong 
anumang mga palatandaan o sintomas.

 l Tanungin ang inyong doktor ng anumang mga 
tanong na mayroon kayo tungkol sa inyong 
kalusugan.

Alagaan mabuti ang inyong sarili para sa inyo at para sa 
mga mahal ninyo sa buhay!

Para malaman pa, bisitahin ang:
 l U.S. Preventive Services Task Force  

www.uspreventiveservicestaskforce.org

 l CDC Inside Knowledge Campaign  
www.cdc.gov

 l National Cancer Institute  
www.cancer.gov/cancer

 l National Library of Medicine  
www.ncbi.nlm.nih.gov

Ano ang dapat ninyong bantayan?
Magpatingin sa inyong doktor kung mayroon kayong 
anuman sa mga pagbabagong ito. Maging alerto kung 
kayo ay:

 l Dinudugo, may pagmamantsa ng dugo, o mayroong 
anumang lumalabas na likido mula sa inyong ari na 
hindi normal para sa inyo. 

 l Dinudugo sa pagitan ng inyong regla.
 l Nakakaramdam ng presyon o pananakit sa ibabang 

bahagi ng inyong tiyan.
 l Mayroong pananakit sa likod na lumalala sa 

paglipas ng panahon.
 l May pakiramdam na namamaga kayo o ang inyong 

tiyan ay lumalaki.

Mayroon pang ibang mga palatandaan na maaari ninyong 
mapansin. Sabihin sa inyong doktor kung kayo ay: 

 l Nagtatae o nahihirapang dumumi.
 l Mayroong ibang mga problema na hindi nawawala – 

tulad ng pananakit, kabag, nasusuka o pagsusuka.
 l Nadagdagan o nababawasan ng timbang kahit hindi 

sinasadya.
 l Nahihirapang kumain.
 l Mabilis mabusog o kahit hindi kumakain.
 l Kailangan ninyong umihi kaagad o mas madalas.

Ang mga palatandaang ito ay maaaring sanhi ng iba pang 
mga bagay. Kumunsulta sa inyong doktor para makasiguro. 
Huwag maghintay. Mahalaga ang inyong kalusugan. 

Maaari kayong gumawa ng 
kaibahan!
Madalas, natutuklasan ang kanser na ito kapag 
napapansin ng mga kababaihan ang mga pagbabago at 
sinasabi sa doktor. 

 l Alamin kung ano ang normal para sa inyong 
katawan. Kung mapapansin ninyo ang mga 
pagbabago, magpatingin sa inyong doktor.

 l Kung mayroon kayong mga miyembro ng pamilya 
na may kanser sa suso o sa mga obaryo, magtanong 
tungkol sa pagsusuring genetiko. Maaari kayong 
magpasuri kung mayroon kayong gene na maaaring 
humantong sa kanser sa mga obaryo.

